
Sur la my Mars le poiffon commence a frayer, &
monter de la mer en haut contre certains ruiffeaux,
fouuent en {i grand’ abondance, que tout en formille.
A peine le croiroit, qui ne 1'auroit veu. On ne fcau-
Toit mettre la main dans 1'eau, qu’on ne rencotre
proye. Entre ces poiffons 1'eplan eft le premier:
ceft eplan eft deux & trois fois plus grand que [45]
n’'eft le noftre de riuiere: apres 1’eplan {uit le harenc
a la fin d’Auril, & au mefme temps les outardes ar-
riuent du Midy, qui font groffes cannes au double
des noftres, & font volontiers leurs nids aux Ifles.
Deux ceufs d’outarde en valent richement cing de
poule. A mefme termoyement vient 1'eftourgeon,
& le faumon, & la grande quefte des ceufs par les
Ifletes, car les oifeaux pefcherets, qui font 12 en tref
grande foifon, pondent lors, & fouuent couurét de
leurs nids ces Iflettes. Dés le mois de May iufques
a la my-Septembre, ils font hors de tout efmoy pour
leur viure: car les moulués font a la coite, toute
forte de poiffon & coquillage; & les nauires Francois
auec lefquels ils trocquent; & {cauez vous s’ils en-
tendent bien a fe faire courtifer. Ils tranchent des
freres anecques [46] le Roy, & ne leur faut rien rab-
battre de toute la piece. Il faut leur faire des pre-
fents, & les bien hardguer auant qu'’ils accordent la
traicte; & icelle faicte, faut encores les Tabagier,
c’eft a dire, les banqueter. Alors ils danferont, ha-
rangueront & chanteront Adefguidex, Ade/quidex, Sga-
uoir eft, qu’ils font les bons amys, alliés, aflociés,
confederés, & comperes du Roy, & des Frangois.

Le gibier d’eau y abonde; celuy de terre non, finon
a certain temps les oifeaux paffagiers, comme ou-
tardes & oyes grifes & blaches. On y trouue des per-



